
Լեռնային Ղարաբաղից տեղահանված անձանց և հյուրընկալող համայնքների համար 

դիմակայուն գյուղատնտեսության խթանման ծրագրի հայտագրերի փոխանակման 

ստորագրման արարողությունը 

 

2026 թ.-ի փետրվարի 17-ին ՀՀ էկոնոմիկայի նախարարությունում տեղի ունեցավ 

Ճապոնիայի կառավարության և Հայաստանում ՄԱԿ-ի Զարգացման ծրագրի (ՄԱԶԾ) 

միջև հայտագրերի փոխանակման ստորագրման արարողությունը՝ «Լեռնային 

Ղարաբաղից տեղահանված անձանց և հյուրընկալող համայնքների համար դիմակայուն 

գյուղատնտեսական կառավարման խթանման ծրագրի» շրջանակներում։ 

Դրամաշնորհի համաձայնագիրը ստորագրեցին դեսպան Աոկի Յուտական և 

Հայաստանում ՄԱԶԾ մշտական ներկայացուցիչ տիկին Նաթիա Նացվլիշվիլին՝  ՀՀ 

էկոնոմիկայի նախարարի տեղակալ պարոն Արման Խոջոյանի ներկայությամբ։ 

Այս նախաձեռնությունը 5.2 միլիոն ԱՄՆ դոլարի օգնության ծրագիր է, որի 

նպատակն է խթանել գյուղատնտեսության ոլորտում զբաղվածության աճը Արարատի, 

Արմավիրի, Արագածոտնի և Կոտայքի մարզերում: Երկրի սննդի համակարգերը 

հզորացնելով և գյուղատնտեսական աշխատատեղեր ստեղծելով՝ ծրագիրը կխթանի 

մարդկային անվտանգությունն ու ինքնաբավությունը՝ թե՛ տեղահանված ընտանիքների, 

թե՛ նրանց ջերմորեն ընդունած համայնքների համար: 

Իր ելույթում դեսպան Աոկին նշեց, որ Ճապոնիան կանգնած է Հայաստանի 

ժողովրդի կողքին այս կարևոր պահին։ Նա հիշեցրեց, որ 2023 թ.-ի սեպտեմբերի 

ողբերգական իրադարձություններից հետո ավելի քան 100,000 տեղահանված անձ 

Լեռնային Ղարաբաղից փախավ Հայաստան։ Նա նաև նշեց, որ չնայած Հայաստանի 

կառավարությունը ցուցաբերել է արտակարգ առաջնորդություն օգնություն 

տրամադրելու հարցում, այս մարտահրավերի մասշտաբները պահանջում են համատեղ 

միջազգային ջանքեր, և Ճապոնիան հպարտ է միանալ իր գործընկերներին՝ այս զգալի 

բեռը թեթևացնելու համար։ 

  

Դրամաշնորհի ստորագրում Հայտագրերի փոխանակում 

 


